ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Կարգավորման ենթակա խնդիրը.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության Արմավիրի մարզի Մեծամոր համայնքի Մարգարա բնակավայրում գտնվող տարածքում մաքսային հսկողության գործընթաց իրականացնելու նպատակով՝ մաքսակետի կառուցման 2-րդ փուլի շինարարական աշխատանքների համար ֆինանսական միջոցներով ապահովելու անհրաժեշտությամբ։

2. Ընթացիկ իրավիճակը և իրավական ակտի ընդունման անհրաժեշտությունը․
Սկսվել և շարունակվում են «Մարգարա» մաքսակետի 1-ին փուլի շինարարական և մոնտաժային աշխատանքները։ Մաքսակետի կառուցման 2-րդ փուլի նախագծանախահաշվային փաստաթղթերը ենթարկվել են քաղաքաշինական փորձաքննության, որի համաձայն 2-րդ փուլի ամփոփ նախահաշվային ընդհանուր արժեքը կազմում է 632.6 մլն դրամ, որից շինմոնտաժային աշխատանքների և սարքավորումների համար՝ 620.8 մլն դրամ, տեխնիկական հսկողության ծառայության համար՝ 8.1 մլն դրամ և հեղինակային հսկողության ծառայության համար՝ 3.7 մլն դրամ: 
[bookmark: _GoBack]Մաքսակետի գործարկման համար սահմանված սեղմ ժամկետները և դրա կառուցման գործընթացին առնչվող ոչ ստանդարտ մոտեցումները անհրաժեշտություն է առաջացել գլխավոր կապալառու «Արտկոն» ՓԲԸ-ին տրամադրել կնքվելիք պայմանագրի արժեքի հիսուն տոկոսի չափով գումար՝ հիմնական մասնաշենքի մետաղական կոնստրուկցիայի, ինչպես նաև մաքսային անցակետի տարածքում առնվազն 3 մոդուլային տաղավարների, լրակազմ ենթակայանի առկայության համար։
Միաժամանակ կից ներկայացվում է շինարարական աշխատանքների իրականացման նախագծի վերաբերյալ փորձաքննության եզրակացությունը:

3. Կարգավորման նպատակը և ակնկալվող արդյունքը․ 
	Հաշվի առնելով, որ արդեն իսկ գլխավոր կապալառուի կողմից իր միջոցներով ձեռք են բերվել և պատրաստվել վարչական մասնաշենքի և օժանդակ շինությունների հիմնակմախքների կոնստրուկցիաները, ինչպես նաև մոդուլային տաղավարները, որոնք ներառված չեն եղել 1-ին փուլի ծավալաթերթ-նախահաշվում, ուստի անհրաժեշտություն է առաջացել սույն որոշման նախագծով «Արտկոն» ՓԲԸ-ին տրամադրել պայմանագրի արժեքի հիսուն տոկոսի չափով գումար։
Սույն որոշման ընդունման անհրաժեշտությունը բխում է մաքսակետը սահմանված ժամկետում շահագործման հանձնելու անհրաժեշտությունից։
Նախագծով առաջարկվում է ՀՀ 2023 թվականի պետական բյուջեով Կոմիտեի գծով «1023. Հարկային և մաքսային ծառայություններ» ծրագրի «31003 ՀՀ պետական եկամուտների կոմիտեի շենքային ապահովվածության բարելավում» միջոցառման շրջանակներում կատարել վերաբաշխում: Մասնավորապես, «Երևան քաղաքի արտաքին տնտեսական գործունեության կենտրոնի կառուցման աշխատանքների» համար նախատեսված միջոցներից նվազեցնել 632.6 մլն դրամ և ուղղել «Մարգարա» մաքսային կետի կառուցման աշխատանքներին, ինչպես նաև կատարել եռամսյակային փոփոխություններ ՀՀ 2023 թվականի պետական բյուջեի դեֆիցիտի (ժամանակավորապես ազատ միջոցներ) միջոցների հաշվին:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում 2023 թվականի ընթացքում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

	4. Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:

5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը չի բխում վերը նշված ռազմավարական փաստաթղթերից:
2

